VICTORIA MORENZA DOFORNO, deputada provincial do GRUPO SOCIALISTA da Deputacién
de Ourense, en base 6 previsto na Lei de Bases Reguladora do Réxime Local, 6 artigo 91 e 97, entre
outros, do R.O.F. e 6 Regulamento da Corporacion presenta unha MOCION PARA QUE A XUNTA
PARALICE O DESMANTELAMENTO DA SANIDADE PUBLICA NA PROVINCIA DE OURENSE, que
espera sexa incluida na vindeira sesion plenaria en base & seguinte:

EXPOSICION DE MOTIVOS

O progresivo deterioro da Sanidade Publica na provincia de Ourense esta afectando dun xeito
agudizado a poboacién. Cada dia que pasa a cidadania padece as consecuencias do desmantelamento
dos servizos de salde a tédolos niveis.

Ao longo e ancho da provincia verificase a imparable carreira dos gobernos do PP cara a
privatizacion e a depauperacion da Sanidade. A dispersion poboacional e o envellecemento demogréafico
parecen ser factores que non preocupan 0s xestores sanitarios nin ds responsables politicos.

As cifras demostran que servizos fundamentais como a atencién primaria vense reducidos a
pasos axigantados e vémonos obrigados a soportar como en municipios netamente rurais como A Veiga,
Laza ou Muifios estanse suprimindo recursos humanos e onde antes habia 2 médicos/as e 2
enfermeiras/os, agora a cifra vese reducida & metade. Deméstrase asi que sé se priman o0s criterios
numeéricos e economicistas fronte a outros fundamentais como a idade ou a dispersion xeogréafica nunha
provincia como Ourense. Nos centros de salde hai lista de espera para facerse unha simple analitica, e
0s usuarios xa tefien que agardar hasta un mes para unha extraccion de sangue. A merma no servizo
comprébase durante todo o ano, pois non se cobren as baixas nin os periodos vacacionais dos
profesionais.

A penumbra sanitaria evidénciase tamén na supresion das gardas de farmacia nalgunhas zonas
ou no que eufemisticamente se denomina “reorganizacion” das gardas nos Puntos de Atencion
Continuada. E a esta intolerable situacion simase a indefinicion da construcion dos centros de satde do
Vinteun, O Couto ou Barbadas.

Non podemos esquecer que existe unha desatencién cara cuestions sen resolver, como poden
ser as antigas instalacions do Hospital de Toén. Todo parece indicar que se destinara a uso socio-
sanitario, pero de caracter privado. E precisamente esa privatizacion parece ser un dos eixos das politicas
de recortes na area sanitaria de Ourense. Recentemente anuncidbase a externalizacion do servizo de
mantemento (subministro de enerxia, seguridade, vixiancia, etc).

O peche de camas de medicina interna en Pifior, lonxe de mellorar a situacion, produciu unha
merma na atencion especializada porque os enfermos crénicos non reciben a atencion de calidade da que
gozaban e aumentou a saturacion no CHUO. O Plan Director do CHUO parece ser un proxecto
irrealizable, mentres que o Hospital 2050 estd converténdose co paso do tempo nun instrumento de
propaganda electoral.

O panorama, en suma é desolador: deteriérase a sanidade, padécese unha clara tendencia
privatizadora, suprimense dereitos, recortanse prestacions, desmantélanse centros, redicense os cadros
de persoal, amortizanse vacantes por xubilacions, recértanse os salarios dos profesionais, diminte a
cantidade de material sanitario e a sta calidade e un longo e interminable etcétera.

Por todo elo é que o Grupo Socialista somete a consideracioén do Pleno a seguinte

PROPOSTA DE ACORDO:

e Instar & Xunta de Galicia a paralizar o desmantelamento que se esta a levar a cabo na
sanidade publica da provincia de Ourense

En Ourense a 20 de febreiro de 2013

Asdo.: Victoria Morenza Doforno

